
Minni ríkisumsvif margfalda tækifærin





Almennt



Yfirskrift þessa Viðskiptaþings um að minni ríkisumsvif margfaldi tækifærin eru orð að sönnu og mjög þarft umræðuefni á fundi sem þessum.  Mjög margt hefur breyst í samfélaginu á undanförnum árum og áratugum sem kallar á breytta stefnumörkun af hálfu hins opinbera.  Gildismat fólks snýst í æ minna mæli um skort en í stöðugt meira mæli um efnishyggju, jafnan rétt og jöfn tækifæri einstaklinga og frelsi til að velja; og almenningur gerir kröfu um að hið ábyrga stjórnvald ríkis og sveitarfélaga fari vel með almannafé.



Hið opinbera hefur á undanförnum árum tekið í auknum mæli að veita almenningi þjónustu í samstarfi við einkaaðila.  Samstarf þetta getur verið með ýmsu móti. Má þar nefna útboð á þjónustu sem hið opinbera ber ábyrgð á en felur fyrirtækjum að annast.  Þá hafa einkafyrirtæki tekið að sér að fjármagna, byggja og reka opinberar byggingar og samgöngu�mannvirki, gjarnan að undangengnu útboði.  Einnig má nefna að einka�fyrir�tæki eða sjálfseignastofnanir sinna í auknum mæli heilbrigðis�þjónustu og fræðslu�starf�semi, oftast með fjárhagslegri þátttöku hins opinbera.  



Ástæður þess að hið opinbera leitar í auknum mæli eftir samstarfi við fyrirtæki til að leysa tiltekin verkefni eru nokkrar.  Ein er sú að hið opinbera á oft erfitt með að ná sama árangri í rekstri og einkafyrirtæki, m.a. vegna þess að ákvarðanataka hins opinbera er flóknari, ýmsar reglur þyngri í vöfum og starfsmannamál vandmeðfarnari.  Þá er það kostur fyrir hið opinbera að flytja rekstraráhættu til annarra, svo og umsýslu með dag�legum rekstri, þannig að hið opinbera geti varið meiri tíma og orku í stefnumótun, áætlanagerð og eftirlit.  Síðast en ekki síst stuðlar hið opinbera að eflingu fyrirtækja með því að gefa þeim aukin tækifæri til að sinna opinberum verkefnum. Það er ekki síst sú hlið málsins sem er áhugaverð fyrir okkur sem hér erum og er umræðuefni fundarins og ég ætla mér að fjalla nánar um.





2. 	Hvað er einkaframkvæmd ?



Einkaframkvæmd er ein þessara leiða þar sem saman fara gagnkvæmir hagsmunir og ávinningur fyrir báða aðila.  Í einkaframkvæmd felst það að hið opinbera gerir samning við einkaaðila um framkvæmd verkefnis. Venjulega er um að ræða umtalsverðrar fjár�festingar í mannvirki, langan samningstíma og heildarlausn á verkefni sem innifelur margvíslega þjónustu, sem getur innifalið fasteignarekstur, stoðþjónustu og jafnvel kennslu eða hjúkrun til viðbótar. Mikilvægt er að um heildarlausn sé að ræða því ef svo er ekki hentar þessi aðferðarfræði síður. 



Hugmyndafræðin að baki einkaframkvæmd er sú að hvor aðili, sérhæfi sig í því sem hann gerir best. Sem dæmi um velheppnuð verkefni á þessu sviði hér á landi má nefna Hvalfjarðargöngin, Hjúkrunarheimilið Sóltún, Iðnskólann í Hafnarfirði, Egilshöllina og Lækjarskóla, Íþróttamiðstöðina Björk, leikskólann Álfastein í Hafnarfirði og leikskólann Krók í Grindavík.  Sem dæmi um tækifæri á þessu sviði má nefna Sunda�braut, jarðgöng und�ir Kópavogsháls, nýjar sjúkrahúsbyggingar fyrir Landsspítalann, hjúkrunarheimili og nýjar skólabyggingar.



Rannsóknir frá Bretlandi þar sem reynslan af einkaframkvæmd er mest sýna að hagkvæmni henn�ar liggur helst í eftirfarandi þáttum:



*	Áhætta er flutt frá hinu opinbera til einkaaðila, bæði hvað varðar byggingar�kostnað og rekstur.



*	Áhrif langs samningstíma eru þau að einkafyrirtækið heldur arðsemiskröfu í hófi.



*	Þjónustukröfur eru skilgreindar fyrirfram en slíkt skapar aga í rekstri.



*	Samkeppni meðal bjóðenda tryggir hagstætt verð.



*	Frammistaða verkkaupa er metin, en slíkt er hvati til góðs árangurs í rekstri.



*	Stjórnunarreynsla einkaaðila er nýtt í þágu hins opinbera.



Í úttekt sem gerð var í Bretlandi haustið 1999 á 250 verkefnum var niðurstaðan sú að sparnaður af einkaframkvæmd væri að meðaltali 17%. Þar af skýrðust um 60% sparn�aðarins af því að áhættan væri flutt frá hinu opinbera til einkaaðila. Einkaaðilinn gerir samning við hið opinbera um fast verð og verður að standa við það. Mest er áhættan í byggingarkostnaði en mjög algengt er að framkvæmdir við opinberar byggingar, einkum ríkisins, fari verulega fram úr kostnaðar�áætlun.  Má í því sambandi minna fundarmenn á endur�byggingu Þjóðleik�hússins, Þjóðmenningarhússins, Þjóðminjasafnsins og nýbygg�ingu náttúrufræðahúss HÍ í Vatnsmýrinni.  Þá langar mig að spyrja hvort menn séu búnir að gleyma bygg�ingarsögu Þjóðarbókhlöðunnar, Listasafns ríkisins og flugstöðvar Leifs Eiríkssonar á sínum tíma.





Útboð á þjónustu hins opinbera



Á undanförnum árum hafa útboð á opinberri þjónustu aukist og má segja að í flestum tilvikum hafi nokkuð vel tekist til, en þó ekki alltaf.  Þessi útboð hafa þó yfirleitt leitt til sparnaðar í rekstri og rekstraráhættan verið að mestu hjá einkaaðilunum.  Hins vegar hefur stundum skort á betri vinnubrögð við opinber innkaup og markvissara eftirlit af hálfu hins opinbera með þeim sem sinna þjónustunni.



Algengt hefur verið að bjóða út afmarkaða þætti svo sem þrif, öryggisgæslu, snjó�mokst�ur, viðhald, sorphirðu o.fl. þess háttar.  Erlendis hefur það færst í aukana að öll umsýsla fasteigna sé boðin út í einu lagi fyrir heilu fyrirtækin eða heilu stofnanirnar og hefur það gefist mun betur en að bjóða út afmarkaða þætti fasteignarekstrar.  Þetta hlýtur að þróast í þessa átt hér á landi á næstu árum.  Þannig gæti t.d. Landsspítalinn eða Háskóli Íslands boðið út alla sína fasteignastjórnun sem yrði til hagsbóta bæði fyrir stofnanirnar og fyrir�tæki á þessu sviði.



Fyrir meira en 10 árum síðan var allur akstur almenningsvagna í nágrannasveitar�félög�um Reykjavíkur boðinn út og hefur það gengið vel.  Til hefur orðið mjög öflugt einka�fyrirtæki á þessu sviði.  Rekstur á hópferðabílum er erfið starfsgrein á Íslandi og þetta er mjög gott dæmi um það hvernig hið opinbera getur hagnast á því að styðja við rekstur fyrirtækja í þessari starfsgrein.  



Fyrir rúmu ári síðan var í fyrsta skipti boðinn út rekstur heilsugæslustöðvar hér á landi í Salahverfi í Kópavogi.  Fimm fyrirtæki eða samstarfshópar buðu í verkið, allir með mjög hæft fagfólk í heil�brigð�isþjónustu og rekstri innanborðs.  Lægsta tilboðið var mjög hagstætt fyrir ríkið að mati Heilbrigðisráðuneytisins.  Auk þess er hér gerð tilraun af hálfu hins opinbera að greiða fyrir þjónustuna eftir afköstum en ekki föstum fjárlögum eins og almennt er gert.  Greiðslufyrirkomulag fastra fjárlaga er einmitt eitt af því sem stendur eðlilegri þróun í rekstri og skipulagi heilbrigðisþjónustunnar mest fyrir þrifum og á mikla sök á stöðugum umframútgjöldunum. 



Mörg tækifæri eru fyrir hið opinbera að bjóða út þjónustu á sviði heilbrigðisþjónustu, m.a. röntgenþjónustu, rannsóknir, sérfræðilæknisþjónustu og rekstur heilsugæslustöðva og hjúkrunarheimila.  Á þessu sviði getur hið opinbera hagnast með því að kaupa þessa þjónustu á hagstæðu verði, byggt á afköstum eða nýtingu, og ef mögulegt er á grundvelli útboðs.





Beinir samningar



Algengt er að hið opinbera geri samninga við fyrirtæki og sjálfseignastofnanir um til�tekinn opinberan rekstur, m.a. í heilbrigðisþjónustu og skólakerfinu.  Nokkrir leik�skólar í Reykjavík og víðar um land eru einkareknir.  Þá er nokkuð um að aðrir aðilar en hið opinbera starfræki tónlistarskóla og háskóla, en slík dæmi eru fá í grunnskólum og aðeins er eitt dæmi um einkarekinn framhaldsskóla.  Það hafa verið hörð átök um þá ákvörðun í Bretlandi nýverið að innheimta skólagjöld hjá breskum stúdentum, en rök ríkisstjórnarinnar hafa verið þau að breskir háskólar hafi verið að dragast aftur úr og því verði að grípa til þessa ráðs svo breskir háskólar verði alþjóðlega samkeppnishæfir.  Slíkar umræður eiga eftir að fara fram hér á landi og spyrja má hvers vegna séu inn�heimt skólagjöld í leikskólum og tónlistarskólum en ekki í grunnskólum og framhalds�skólum.



Í íslenska heilbrigðiskerfinu eru greiddir út milljarðar á ári úr ríkissjóði til sjálfseigna�stofnana, sveitarfélaga og einkaaðila sem annast rekstur hjúkrunarheimila fyrir aldraða.  Einnig eru greiddar háar fjárhæðir til sérfræðilækna með beinum samningum.  Í sjálfu sér er eðlilegt að ríkið feli öðrum að annast fyrir sig slíka þjónustu.  Hins vegar er það spurning um jafnræði og tækifæri meðal þegnanna að fyrirtæki sem starfa á þessu sviði fái tækifæri til að bjóða í þessi verkefni í samkeppni við aðra.  



Einnig er það spurning um frelsi einstaklinga til að velja sér þjónustu.  Eins og málum er háttað í dag er mjög lítið val í öldrunarþjónustunni.  Þeir sem fara inn á hjúkrunarheimili eru nánast sviptir fjárræði og tækifærum til að kaupa sér betri þjónustu.  Á þessu sviði eru mikil tækifæri, bæði fyrir ríkið að brjóta upp staðlað þjónustuform, og fyrir einka�fyrirtæki til að hasla sér völl með nýjum leiðum.



Skólakerfið er að ýmsu leyti í gíslingu kjarasamninga við samtök kennara, sérstaklega framhaldsskólinn.  Þar er búið að skilgreina í smáatriðum fyrirkomulag kennslunnar og lítið sem ekkert svigrúm til að þróa fyrirkomulag kennslunnar á annan hátt.  Það er verið að grauta í allt of mörgum kennslugreinum í einu í stað þess að kenna fáar í einu og gera það vel.  Nemendur eru í kennslustundum alla daga og langt fram eftir degi þannig að lítill tími og orka er eftir fyrir heimanám.  Á síðasta ári hóf starfsemi sína einkarekinn menntaskóli, Hraðbraut, sem útskrifar stúdenta eftir námsskrá Menntamálaráðuneytisins eftir tveggja ára nám.  Það er m.a. gert með gjörbreyttu fyrirkomulagi kennslunnar.  Skólinn er rekinn samkvæmt samningi við Menntamálaráðuneytið sem greiðir framlag með hverjum nemanda, en auk þess greiða nemendur hófleg skólagjöld.  Þetta er mjög áhugaverð nýbreytni sem sýnir hvað einkaaðila geta gert fái þeir tækifæri til þess.





Lokaorð



Ég hef hér í ræðu minni bent á ýmis sóknarfæri þar sem bæði hið opinbera og atvinnu�lífið geti hagnast á því að einkaaðilar taki að sér framkvæmd verkefna sem eru á ábyrgð hins opinbera og hið opinbera greiðir fyrir að mestu eða öllu leyti.  Þetta fer vaxandi hér á landi sem og í nágrannalöndunum.  Ástæðan er sú að þessu fylgir yfirleitt ávinningur fyrir báða aðila og meðan að svo er mun þessi þróun halda áfram til hagsbóta fyrir opinbera aðila, almenning allan og fyrirtækin sem taka að sér verkefnin.

